
Мақола ба баррасии истифодаи ғазал дар маснавиҳои асри ХIV ва нимаи якуми садаи ХV 
ихтисос ѐфтааст. Хотирнишон мешавад, ки бар асоси навовариҳои шоирони маснависарои 
садаи ХIV ва нимаи аввали қарни ХV чаҳорчӯби суннатии жанрҳои адабӣ шикаста шуда, ба 
таркиби жанрҳои муҳташам ба шумумли маснавӣ вуруди бесобиқаи жанрҳои нисбатан хурди 
ғиноӣ, аз қабили фард, рубоӣ, қитъа, ғазал ба вуқуъ пайваст, ки дар натиҷа як навъ омезиши 
жанрҳо падид омад. Маснависароѐни давраи пажӯҳишӣ, монанди Авҳадии Мароғаӣ, Салмони 
Соваҷӣ, Хоҷуи Кирмонӣ, Котибии Нишопурӣ, Имоди Фақеҳ, Убайди Зоконӣ , Рукниддин Соини 
Симнонӣ, Ибни Имод , Ибни Ямин, Ибни Насӯҳи Шерозӣ, Мири Кирмонӣ ва дигарон дар 
миѐни маснавиҳои хеш муносиб бар вазни манзумаҳояшон аз як то панҷоҳ ғазал 
овардаанд.Тамоми ғазалмаснавиҳо бо мӯҳтавои аслии асар пайванди маъноӣ доранд ва зебоиву 
ҷаззобияти каломи шоирро афзуда, архитектоникаи маснавиҳоро боз ҳам мустаҳкам менамоянд 
Собит мегардад, ки агар то асри ХIV ғазал танҳо дар таркиби маснавиҳои ошиқона мушоҳида 
шавад, дар асри ХIV ва нимаи аввали садаи ХV ба сохтори маснавиҳои таълимиву ирфонӣ низ 
роҳ ѐфт. 

 

Ключевые слова: маснави, газель, синтез жанров, соотношение газели с маснави, нововведение, 

любовно-романтические поэмы, учебные и мистические поэмы 

Статья посвящена рассмотрению вопроса приведения газели в форме маснави XIV и первой 

половины XV веков персидско-таджикской литературы. Отмечается, что на основе нововведений 

поэтов, сочинявших маснави, в XIV и первой половине XV веков были нарушены традиционные рамки 

литературных жанров, произошло беспрецедентное включение сравнительно небольших лирических 

жанров поэзии, таких как фард, рубаи, кит`а, газель, в композицию средних жанров, как маснави, в 

результате чего произошел своего рода их синтез. Поэты периода исследования, писавшие маснави, 

такие как Авхади Марогаи Салман Соваджи, Ходжу Кирмани, Котиби Нишопури, Имади Факех, 

Убайд Зокони, Рукниддин Сойини Симнани, Ибн Имад, Ибн Ямин, Ибн Насух Ширази, Мири Кирмани 

и другие, в своих маснави приводили от одной до пятидесяти газелей в сочетании с метрикой 

поэмы-маснави. Все газели в маснави связаны с содержанием поэм, так как сюжетная линия или 

смысловая последовательность маснави проходят через них, они увеличивают красоту и 

привлекательность слова поэта, усиливают архитектонику поэм-маснави. Доказано, что до XIV 

века газель наблюдалась только в составе любовно-романтических поэм, но в XIV и первой половине 

XV века она проникла в структуру дидактических и мистических маснави. 
 

 

Key words: masnavi, ghazal, synthesis of genres, relationship between ghazal and masnavi, innovation, 

love and romantic poems, educational and mystical poems 

The article is devoted to the consideration of the issue of bringing the gazelle into the form of masnavi of 

the 14th and first half of the 15th centuries of Persian-Tajik literature. It is noted that, based on the 

innovations of the poets who composed masnavi, in the 14th and first half of the 15th centuries the 

traditional framework of literary genres was violated, there was an unprecedented inclusion of relatively 

small lyrical genres of poetry, such as fard, rubai, kit'a, ghazal, into the composition of middle genres , as 

Masnavi, as a result of which a kind of synthesis occurred. The poets of the research period who wrote 

masnavi, such as Awhadi Maroghai, Salman Sowaji, Khoju Kirmani, Kotibi Nishopuri, Imadi Fakeh, Ubaid 

Zokoni, Rukniddin Soyini Simnani, Ibn Imad, Ibn Yamin, Ibn Nasuh Shirazi, Miri Kirmani and others, cited 

in their masnavi from one to fifty ghazals in combination with the metric of a masnavi poem. All ghazals in 

Masnavi are related to the content of the poems, since the plot line or semantic sequence of Masnavi passes 

through them, they increase the beauty and attractiveness of the poet’s words, and enhance the 

architectonics of Masnavi poems. It has been proven that until the 14th century, the ghazal was observed 

only as part of love and romantic poems, but in the 14th and first half of the 15th centuries it penetrated into 

the structure of didactical and mystical masnavi. 
 

Назми форсӣ-тоҷикии асрҳои XIV- XV бо ҷустуҷӯи воситаҳои нави ифодаи нияти муаллиф аз 
адабиѐти асрҳои гузашта фарқ мекунад, ки ин ҳам дар сатҳи суварӣ ва ҳам дар сатҳи мӯҳтавоӣ 
қобили мушоҳида аст. Кӯшиши эҷоди падидаҳои наву ғайрирасмӣ дар раванди адабӣ аз он 
башорат медиҳад, ки адибон дар ҳама давру замон чун ашхоси эҷодкор ҳамеша ба тозаҷӯиву 
навгӯӣ майл доштанд. Ин гароиши адабӣ метавонад дар шаклҳои гуногун зоҳир шавад: дар 
вайрон кардани қоидаҳои расмии адабиѐти «дуруст», дар инкори сабки баѐни давраи 
гузашта,дар тағйирот дар системаҳои услубӣ, дар омезиши як жанр бо жанри дигар ва ғайра. 
Дар шароити хос онҳо метавонанд ба унвони муҳаррики асосии таҳаввули адабӣ амал кунанд.  

Яке аз чунин падидаҳои адабӣ - омезиши жанрҳо ва ѐ овардани як жанр дар таркиби жанри 
дигар маҳсуб меѐбад, ки ин гуна озмоишҳо дар заминаи анвои адабӣ дар осори манзуми асри 
XIV ва нимаи аввали садаи XV равшан ба мушоҳида мерасанд. 

Омезиш ѐ синтези жанрҳо мафњумест, ки тамоюли умумии жанрњоро ба ѓанї ва 
муттањидшавии ҳамдигар инъикос менамояд. Моҳияти ин падидаи адабӣ, пеш аз ҳама гурез аз 
суннатҳо ва чаҳорчӯби маъмулии жанрҳо бошад, аз сӯи дигар бурӯзи як навъ ибтикори шакливу 
маъноист, ки ҳосили он зуҳури осори омехтажанр аст. Дар ҷаҳорӯби ин гузор дар асри XIV ва 
нимаи аввали садаи XVмаснавиҳое эҷод шуданд, ки аз қобилиятҳои ҳунариву шаклии жанрҳои 
дигар истифода менамуданд, ки мо онро дар мисоли истифодаи ғазал дар маснавӣ ба таҳлил 
хоҳем гирифт. 

Дар адабиѐтшиносии муосири тоҷик омўзиши ғазал дар маснавӣ ба ҷуз пажӯҳишоти 
Р.Худоѐров[19;20;21] ва баъзе мулоҳизаҳо ва ишораҳои алоҳидаи С.Наҷмиев[11, c.73-74] ва 
Б.Раҳматов[8, c.10-11]. Ҳанўз ба таври густардаву фарогир мавриди таҳлил қарор нагирифтааст. 
Р.Худоѐров аввалин муҳаққиқест, ки ин мавзӯъро дар шакли рисолаи илмии номзадӣ мавриди 
баҳс ва баррасӣ қарор дода[20],вазифаи худро дар баѐни вижагиҳои асосии шаклии жанри ѓазал, 
ѓазал дар маснавї:пайдоиш, тавсеъа ва густариши он дар адабиѐти форсу тољики асрҳои Х -ХV 
донистааст. Б.Раҳматов бар он назар аст, ки Хољуи Кирмониро “ба њайси аввалин шоире 
метавон шинохт, ки ѓазали истилоњиро ба таври љузъи асосї дар маснавї корбаст 
кардааст”[8,c.10].Аммо аз таҳқиқи анҷомдодаи Р.Худоѐров маълум мешавад, ки Айюқӣ аз 
аввалин шоиронест, ки дар лобалои маснавии “Варқа ва Гулшоҳ”-и хеш муносиб бар вазни 
манзума даҳ ғазали истилоҳӣ ба кор бурда, онњоро бо номи «шеър» ѐд кардааст[21, c.130]. 
Фахриддини Гургонї дар достони «Вис ва Ромин» дар 16 маврид аз забони ќањрамонњои асосии 
асарғазал оварда, онњоро «суруд» номидааст. Бино ба иттилои Р.Худоѐров Низомї дар чор 
достони сюжетдораш – «Хусрав ва Ширин», «Лайлї ва Маљнун», «Њафт пайкар» ва 
«Шарафнома»ашъори ошиқонаро бо номњои «ѓазал», «суруд» ва «нашид» оварда, дар достони 
«Хусрав ва Ширин» ѓазалњои малњун ва дар достони «Лайлї ва Маљнун» ѓазалњои мусалсалро 
истифода кардааст. Сурудњое, ки дар достонњои «Шарафнома» ва «Њафт пайкар» омадаанд, 
ѓазалњои тавсифї буда, бештар ба ќасида шабоњат доранд. Фаридуддини Аттор дар 
«Хусравнома», Амир Хусрави Дењлавї дар дохили достонњои «Ширин ва Хусрав», «Маљнун ва 
Лайлї», «Ойинаи Искандарї», «Дувалронї ва Хизрхон», «Ќирон-ус-саъдайн», «Нуњ сипењр» ва 
«Мифтоњ-ул-футўњ» низ ѓазал овардаанд. Муҳаққиқи номбурд азикр намудааст, ки Амир 
Хусрав дар «Ќирон-ус-саъдайн» 21 ѓазал, дар «Нуњ сипењр» 9 ѓазали истилоњї ва 4 ѓазалро дар 
шакли маснавї меорад. Инчунин, ў дар «Сипењри дувум»-и достон ѓазалњоро аз забони Гўй ва 
Чавгон меорад, ки ин кори ў дар таърихи адабиѐти форсу тољик собиќа надошт. Амир Хусрави 
Дењлавї «Ќирон-ус-саъдайн»-ро дар бањри сареи матвии мавќуф навишта, ѓазалњои дар он 
овардаашро, ки шумораашон 21-то мебошанд, дар њафт бањр ва 16 зињофи он таълиф 
намудааст. Инчунин, ў дар «Нуњ сипењр» ду навъи ѓазал – ѓазал дар шакли маснавї ва ѓазали 
истилоњиро истифода кардааст, ки шумораи умумиашон 13-то мебошанд. Ў аввалин шоирест, 
ки ѓазалњои дохили маснавиашро аз забони ашѐ (Гўй ва Чавгон) овардааст. Њамчунин ў 

мубтакир шуда, њар боби достони «Нуњ сипењр»-ро дар бањрњои гуногун ва ѓазалњои охири он 
бобњоро дар бањрњои дигари шеърї овардааст[21, c.132]. 

Агарчи адабпажӯҳи мазкур доманаи таҳқиқи хешро то маснавиҳои асрҳои ХIV- ХVвасеъ 
кардааст, аммо бештар ба баѐну таҳлили ҷиҳатҳои хоси мазӯъ дар маснавиҳои то асрҳои ХIV- 
ХV пардохта, андешаҳои ӯ дар мавриди истифодаи ғазал дар манзумаҳои маснавии қуруни 
мазкур бештар ҷанбаи ахборӣ касб намудаанд. Гузашта аз ин, аксар маснавиҳои ин аҳд,аз 
қабили “Мантиқ-ул-ушшоқ”-и Авҳадии Мароғаӣ, “Ушшоқнома”-и Убайди Зоконӣ , “Ҳумой ва 
Ҳумоюн” , “Гавҳарнома”–и Хоҷуи Кирмонӣ, “Сафонома”(“Мӯнис-ул-аброр”), «Муҳиб ва 
маҳбуб»(«Сӣ нома»)-и Котибии Нишопурӣ, “Корнома” –и Ибни Ямини Фарюмадӣ, 
“Тариқатнома”, “Сӯҳбатнома” ва «Равзат-ул-муҳиббин»(«Даҳнома»)-и Имоди Фақеҳ, 
“Муҳаббатнома”-и Ибни Насӯҳи Шерозӣ, «Равзат-ул-муҳиббин»(«Даҳнома»)- и Ибни Имод, 
«Тӯҳфат-ул-ушшоқ» («Даҳнома») –и Рукниддин Соини Симнонӣ, “Руҳ-ул-ошиқин”-и Шоҳ 
Шуҷоъ, “Маҳбуб-ул-қулуб”(“Даҳнома”)-и Ҳарирӣ, “Маҷмаъ-ул-латоиф”-и Мири Кирмонӣ,ки 
дар таркиби онҳо ғазал истифода шудааст, аз назари ӯ дур мондаанд. Ҳол он ки маҳз дар ҳамин 
аҳд ғазал беш аз пеш ҷои хешро дар пайкари маснавӣ дармеѐбад ва дар ин замина ба болотарин 
ҳадди ташаккулу такомули худ мерасад, ки осори баршумурда гувоҳи он аст.  

Чунон ки мушоҳида мешавад, яке аз сабабҳои густариши корбурди ғазал дар пайкари 
маснавӣ ривоҷи маснавиҳои ошиқона буд. Зеро дар достонҳои ошиқона тавсифи ишқи самимӣ, 
таърифи муҳаббати пок, васфи ҷамолу камоли маъшуқа, сифату шарҳи ҳоли ошиқ, баѐни дарду 
алами ӯ дар айѐми фироқу васл ва ба ин монанд ҳолатҳои руҳонӣ ва равонии қаҳрамонони 
ғиноӣ густурдатар тасвир мешаванд, ки ин ҳама бо мавзӯи асосии ғазал- ишқ умумият дорад. Ба 
назари мо, ҳамин умумияти мавзӯӣ шоирони маснависаро водор намуд, ки барои муассири 
сухан ва короии баѐну тасвир аз ғазал баҳра ҷуста, онҳоро дар замири маснавиҳои ошиқонаи 
хеш ҷой бидиҳанд. Ҳамчунон ки зикраш рафт аввалин таҷрибаи вуруди ғазал дар маснавӣ маҳз 
дар достонҳои ошиқона –“Варқа ва Гулшоҳ”-и Айюқӣ ва “Вис ва Ромин”-и Гургонӣ ба 
мушоҳида расид.  

З.Сафо,ки дар тасҳеҳу нашри достони “Варқа ва Гулшоҳ”-и Айюқӣ эҳтимом варзидааст, бар 
ин назар аст, ки сабаби вуруди ғазал дар таркиби ин маснавӣ аз он иборат буд, ки“дар асли 
“Варқа ва Гулшоҳ”, яъне қиссаи Урва ва Уфро ба ҳамон наҳв, ки дар маъхази қадими арабӣ 
мебинем, баѐни матолиб бо зикри абѐти ошиқона ва ғазалҳои ҳузноваре аз Урва- шоири араб 
ҳамроҳ будааст ва нақли достон ба шеъри форсӣ ҳар ҷо, ки ба ин абѐт ва ашъори ошиқона, ки 
ҳукми ғазалҳои моро дорад, расида як ғазал дар миѐни маснавӣ гунҷонидааст”[1, с.нӯҳ]. Ба 
назари мо, ҳамин далел боис ба он шуд, ки минбаъд шоирони маснависаро дар достонҳои 
ошиқона ба овардани ғазал пардозанд ва ин падида ба як навъ суннати устувор дар достонҳои 
ошиқона табдил ѐбад. 

Шоирони аҳди мавриди пажӯҳиш дар баҳрагирӣ аз ғазал дар маснавӣ ба бозофаринӣ ва 
бознамоии таҷрибаи шуарои пешиндаст ѐфта бошанд ҳам, дар ин росто ба ибтикору 
тозакориҳо низ пардохтанд. Чунончӣ дар достони “Ҷамшед ва Хуршед»-и Салмони Соваҷӣ 
панҷоҳ ғазал ба кор рафтааст. Дар баъзе аз нусхаҳои достон шумораи ғазалҳо дар маснавӣ 
бакоррафта аз 40 то ба 43 адад ба мушоҳида мерасанд[29].Теъдоди абѐти ғазалҳои дар ин достон 
корбастшуда аз 3 то 11 ададро ташкил медињанд.Дар ҳеч яке аз ғазалҳо тахаллуси шоир зикр 
нашудааст ва дар девони ғазалиѐти шоир низ ҳузури  ҳеч як аз он ба мушоҳида 
намерасад.Ғазалҳо дар авзону баҳри мухталиф буда, танҳо вазни се ғазал бо вазни достон – 
ҳазаҷи мусаддаси маҳзуф муносиб омадааст.  

Салмони Соваҷӣ қабл аз дарҷи ғазал бо фардбайте аз овардани он дар замири маснавӣ бо 
вожаҳое чун“ғазал”, “назм”,”шеър” ва “абѐт” дарак медиҳад, сипас онро зери сарлавҳаи “Ал-
ғазал” ѐ “Ғазал” [13, с.142, с.151, с.155] нақл мекунад. Чунончӣ: 

Санам ҳайрон дар он гулбаргу шамшод, 
Ба зери лаб дур(р)и ин назм медод. 

Ал-ғазал 
                                                           [13, с.76] 

Шакар уду шакар бо ҳам бипарвард, 
Бад-ин абѐт дуд аз Ҷам баровард 

Ал-ғазал 
                            [13, с.79] 

Ҳаменолиду дар ғам ашк месуфт, 

Ба зорӣ ин ғазал бо хеш мегуфт 

Ал-ғазал 

[13, с.50] 

Бояд гуфт, ки дар “Ҷамшед ва Хуршед ” вожаи “ғазал” аз гурӯҳи калимоти мутазаккира 
басомади фаровони истифода дошта, дар маҷмӯъ 27 бор ба кор рафта, 13 мавриди он пеш аз 
нақли ғазал истеъмол шудааст. Албатта,д ар асар интарҳ ҳамеша пайравӣ намешавад, вале 
ағлаб ба унвони улгу ѐ як шакли мутаъориф дар достон риоят мешавад. Чунончӣ:  

Малик ѐқути ашк аз дида меронд, 
Ниҳон дар зери лаб ин шеър мехонд. 

Ал-ғазал 
Эй сабо хезу даме домани хиргаҳ бардор, 
Гӯшаи абри ниқоб аз рухи он маҳ бардор. 
Он суманрух ба висоқи дили мо меояд, 
Хори ин роҳ манам, хори ман аз раҳ бардор. 
Сад раҳат ҷон ба фидо рафту наяфтод қабул, 
Мениҳам бар сари кӯят сар, аз ин раҳ бардор. 
Мебарад боди саҳар пай ба сари кӯйи ҳабиб, 
Эй дили хаста, пайи боди саҳаргаҳ бардор. 
Нақл кун нуқл аз он лаб, на ба ваҷҳе, ки бувад 
Огаҳ он наргиси савдозада ногаҳ, бардор [13,с.63-64]. 

Чунон ки дида мешавад, ғазалҳо дар “Ҷамшед ва Хуршед” аз назари мазмун ба хатти сужаи 
достон алоқаманд буда, баѐнгари вазъи ќањрамони ғиної ва ифодагари эҳсосоти ошиқона буда, 
танҳо бо тарзи қофиябандӣ ва вазн аз маснавӣ тафовут доранд. 

Корбурди вожаи ғазал дар достони Салмони Соваҷӣ ба гунаест, ки вай бархе аз фусули 
“Ҷамшед ва Хуршед”- ро бо иборати “Ғазал гуфтани...” ном бурдааст. Масалан, “Ғазал гуфтани 
Шаккар аз забони Ҷамшед”[13, c.69, с.85], “Ғазал гуфтани Баҳорафрӯз дар ҷавоби Шаккар”[13, 
c.86] аз унвонҳои баъзе аз фаслҳои асар аст. Қаҳрамонони асар гоҳе ба ҳамдигар бо ғазал хитоб 
мекунанд ва бо ғазал посух медиҳанд. 

Ногуфта намонад, ки ба ҷуз ғазал дар ин достон бист байти муфрад, як дубайтӣ, шонздаҳ 
рубоӣ, нуздаҳ қитъа низ ба кор рафтааст. Шояд ҳеҷ як шоире ба ин андоза аз қолабҳои дигари 
шеърӣ дар лобалои маснавӣ истифода накарда бошад, ки дар ин кор Салмон зиѐдаравӣ 
кардааст. 

 Мутолиа ва ошноӣ бо маснавиҳои асрҳои ХIV- ХV нишон дод, ки ғазал дар достонҳои 
ошиқона на танҳо барои баѐни ҳолоти руҳониву равонии қаҳрамонҳои лирикӣ, балки ба унвони 
абзори ѐрирасон барои баѐни андешаи шоир низ хизмат намудааст. Чунончӣ Хоҷуи Кирмонӣ 
дар қисмати муқаддамотии маснавии “Њумой ва Њумоюн”, яъне пеш аз оѓози достон, пас аз 
фасли “Дар собиќаи назми китоб” як ѓазали ѐздаҳбайтї овардааст, ки ин аносир дар достонҳои 
ишқии то замони ӯ ба чашм намерасад. Хоҷу дар абѐти хотимавии сабаби назми китоб байти  

Мањи мутриб он парда оѓоз кард, 
Бар оњанги ў ин ѓазал соз кард [8, с.354]. 

-ро суруда, баъдан бо унвони “Ѓазале, ки иншод карда шуд, ин аст” як ғазалбо вазни маснавӣ 
- мутақориби мусаммани маҳзуф овардааст[8, 355], ки оҳангӣ мадҳӣ дорад [8, c.11]. Ҳамчунин 
дар қисмати муқаддимаи “Ҷамшед ва Хуршед»-и Салмони Соваҷӣ низ як ғазали ѐздаҳбайтӣ 
дарҷ гардидааст[8, с.7], ки ин ҷо ҳам ғазал ҷанбаи мадҳӣ касб кардааст. Дар баъзе аз 
сарчашмаҳо ин ғазал дар 10 байт омадааст[26]. 

Дигар аз далоили густариши бемайлони истифода аз ғазал дар маснавиҳои давраи пажӯҳиши 
мо ривоҷи бесобиқаи манзумаҳои даҳномаву синома дар ин давра аст, ки ҳамагӣ дар қолаби 
шеърии маснавӣ нигошта шудаанд. Шоѐни зикр аст, ки пажӯҳишгарон даҳномаро навъе аз 
ашъори ғиноӣ ва ѐ гунае аз маснавиҳои ошиқона донистаанд, ки дар онҳо даҳнома ба тартиби 
як дар миѐн байни ошиқ ва маъшуқ радду бадал шуда, дар миѐни номаҳо ғазале низ дарҷ мешуд. 
Аз дувоздаҳ маснавии мавҷуд дар адабиѐти форсӣ-тоҷикӣ, ки комилан ба меъѐрҳои 
таъинкунандаи даҳномаҳо созгор ҳастанд[22, с.9 ], даҳтояш дар давраи пажӯҳиши мо навишта 
шудаанд, ки ин теъдод баѐнгари пешрафти бесобиқаи ин навъ маснавиҳо дар давраи мазкур аст. 
Маснавиҳои “Мантиқ-ул-ушшоқ”-и Авҳадии Мароғаӣ, “Ушшоқнома”-и Убайди Зоконӣ, 
«Равзат-ул-муҳиббин»(«Даҳнома»)-и Имоди Фақеҳ, «Муҳиб ва маҳбуб»(«Сӣ нома»)-и Котибии 

Нишопурӣ “Муҳаббатнома”-и Ибни Насӯҳи Шерозӣ, «Равзат-ул-муҳиббин»(«Даҳнома»)- и 
Ибни Имод, «Тӯҳфат-ул-ушшоқ» («Даҳнома») –и РукниддинСоини Симнонӣ, “Руҳ-ул-ошиқин”-
и Шоҳ Шуҷоъ, “Маҳбуб-ул-қулуб”(“Даҳнома”)-и Ҳарирӣ, «Муҳиб ва маҳбуб»(«Сӣ нома»)-и 
Ихтиѐр, ки даҳнома(синома) ҳастанд, дар таркиби худ ғазал доранд. Дар даҳнома(синома)-ҳо 
ғазалҳо бештар коркарди номаӣ доранд, яъне ғазал дар дохили номаи маъшуқ ба ошиқ ва ѐ 
ошиқ ба маъшуқ гунҷонида шуда, ҳамеша аз назари вазн бо вазни достон баробаранд. 

Авҳадии Мароғаӣ дар маснавии даҳномаи “Мантиқ-ул-ушшоқ”[10]даҳ ғазал бо вазни 
маснавӣ овардааст. Мазмуни матлаи аксари ғазалҳобо абѐти пешини маснавӣ созгор буда, 
тибқи мушоҳидаи мо ғазалҳои дар“Мантиқ-ул-ушшоқ”ироашуда дар девони ғазалиѐти Авҳадӣ 
дида намешаванд ва шоир ин ғазалҳоро махсус барои ҳамин маснавӣ эҷод намудааст. 

“Ушшоқнома”-и Убайди Зоконӣ [4] 6 ғазал дорад, ки 4 ғазал аз худи суханвар ва ду ғазали 
дигар аз шоири дигар аст[15,c.57].Навгонии кори Убайди Зоконӣ дар овардани ғазал дар 
таркиби маснавӣ дар он зоҳир мешавад, ки ӯ дар ғазалҳои худ бо риояи вазни маснавӣ байти 
тахаллус зикр мекунад, ки дар ғазалмаснавиҳои пешин вуҷуд надоштанд[24,c.149].  

Ҳамчунин дар ин маврид У.Юсуфов ишора менамояд, ки Убайд “дар баробари ғазалҳои хеш 
ғазалҳои Ҳумомро низ дар миѐни маснавии худ гунҷоиш додааст, ки чунин корбурди 
суханварони дигар дар таркиби маснавӣ низ як навъ навоварӣ ба шумор меравад”[24, 
c.150].Баррасии маснавии суханвари Қазвинӣ собит намуд, ки ғазалҳои мундариҷ дар 
“Ушшоқнома” бо андаке тағйир дар девони ашъори Убайд низ вомехӯранд[15, с.58]. 

Дар «Равзат-ул-муҳиббин»(«Даҳнома»)-и Имоди Фақеҳ [5] низ даҳ ғазал бар вазни маснавӣ 
оварда шуда,тамоми ғазалҳо бо мазмуни асар иртибот ѐфта, байни ғазалу маснавӣ ба ҷуз 
қофиябандии он дигар тафовут ба мушоҳида намерасад. Дар ин маснавӣ дар баробари ғазал боз 
даҳ байти муфрад(фард) низ ба кор рафта, ки баъд аз ғазал ва ѐ пеш аз фасли “Тамомии сухан” 
омадааст.  

Аз маснавиҳои дигари даҳнома, ки дар батни худ ғазал ғунҷоиш додааст,“Муҳаббатнома”-и 
Ибни Насӯҳи Шерозӣ[18]маҳсуб меѐбад, ки дар он 10 ғазал омадааст. Зеро тибқи суннати 
маъмули даҳноманависӣ дар даҳномаҳо дохили даҳ нома мутаносибан даҳ ғазал оварда мешуд, 
ки ин шумораро Ибни Насӯҳ дар маснавии хеш риоят намудааст. 

Ҳамчунин дар маснавии «Равзат-ул-муҳиббин»(«Даҳнома»)- Ибни Имод[2], ки сохтори он 
баргирифта аз “Мантиқ-ул-ушшоқ”-и Авҳадии Мароғаӣ, яъне шомили нома ва паѐм, дарҷи 
ғазал, тамомии сухан, бурдани сабо паѐмрост, даҳ ғазал оварда шудааст. Муаллифи «Равзат-ул-
муҳиббин» ҳарчанд дар сохтор ба“Мантиқ-ул-ушшоқ” назар дорад, аммо бархилофи Авҳадӣ ба 
овардани ҳикоѐт таваҷҷуҳ надоштааст. Ибни Имод дар маснавии худ танҳо дар як маврид 
ҳикоят овардааст. 

Дар «Тӯҳфат-ул-ушшоқ» («Даҳнома»)–и Рукниддин Соини Симнонӣ[12] ва “Маҳбуб-ул-
қулуб”(“Даҳнома”)-и Ҳарирӣ[23] адади ғазалҳои мундариҷ ѐздаҳтоанд, ки инро метавон як навъ 
ибтикори шоирони даҳномасаро маҳсуб намуд.Гузашта аз ин Рукниддини Соин шумораи 
номаҳоро дар маснавии хеш то ба понздаҳ адад расонидааст. Дар маснавии даҳномаи “Руҳ-ул-
ошиқин”-и Шоҳ Шуҷоъ шумораи номаҳо риоят шуда бошанд ҳам, адади ғазалҳо кам карда 
шудааст. Дар ин маснавӣ ҳамагӣ шаш ғазал ҷой гирифтааст. Дар «Муҳиб ва маҳбуб»(«Сӣ 
нома»)-и Котибии Нишопурӣ[9]сӣ ғазал вуҷуд дорад, ки ҳамагӣ мутаносиб бо вазни маснавӣ – 
ҳазаҷи мусаддаси маҳзуф(мақсур) аст.Ғазалҳо як андар миѐн байни ошиқу маъшуқ(Муҳиб ва 
Маҳбуб) радду бадал мешаванд. Ба ҷуз ду ғазал бақия аз радиф озоданд ва ба ҷуз як ғазали 
чаҳорбайтӣ боқимонда дорои панҷ байтанд.  

Маснавии «Муҳиб ва маҳбуб» шоири ношинохтаи нимаи аввали асри XV Ихтиѐр[3], ки 
шомили сӣ ғазал аст, зеро даҳнома(синома)-ҳои аслӣ тарҳи яксон ва сохтори ягона доранд. 

Дар маснавиҳои ошиқона, аз ҷумла даҳнома(синома)-ҳо, ки қаҳрамонҳои асосиашон ошиқ ва 
маъшуқанд, ғазал байни ду қаҳрамон радду бадал мешавад ва дар аксар вақт барои ифодаи 
эҳсосҳои қалбӣ ва муҳаббати онҳо хизмат мекунад.Воқеъан, чун муҳтавои асосии достонҳои 
ишқӣ баѐни авотиф ва розу нози ошиқона аст, бештар аз ғазал анвои дигари шеърӣ 
наметавонанд ин мазоминро фаро бигирад. Гузашта аз ин ғазалҳо дар ин навъ маснавиҳо барои 
бештар боз намудани зуҳуроти равшани эҳсосот, руҳия ва фикрҳои шахсиятҳои достонӣ ва бо 
зарурати мазмуни асосии асар нақл шудаанд. 

Агар шоирони асрҳои пеш ғазалро умдатан дар чаҳорчӯби достонҳои ошиқона, ҳамосию 
таърихӣ ба кор мебурданд, дар асри ХIV ва нимаи аввали ХV ғазал дар баданаи маснавиҳои 

омӯзишиву  ирфонӣ низ роҳ ѐфт. Имоди Фақеҳ дар боби охири “Сӯҳбатнома”-ихеш “Дар одоби 
муғанниѐн” бо таваҷҷӯҳ ба мазмуни асар пас аз овардани қисмати назарии мамлӯ аз истилоҳоти 
мусиқӣ ғазали ҳафтбайтиеро, бо зикри тахаллуси Имод,низ дохил кардааст[6, c145-
146]Гуфтанист, ки бори аввал аст, ки ғазал дар баробари манзумаҳои ошиқона ва даҳномаву 
синомаҳо дар маснавиҳои таълимӣ низ роҳ ѐфтааст, ки ин яке аз ибтикороти Имод ба ҳисоб 
меравад.Пас аз ӯ ҳамчунон Мири Кирмонӣ дар фасли“Дар сифати ишқу ишқбозӣ ва ошиқ”-и 
маснавии таълимии“Маҷмаъ-ул-латоиф” 4 ғазалро ҷой додааст[7, c.62-65]. Дар ин ҷо ҳам чун 
мавзӯи аслӣ - шарҳи ишқу ишқбозӣ ва баѐни ҳолати ошиқ аст, шоир лоҷарам барои беҳтар боз 
намудани моҳияти масъала аз ғазал, ки мавзӯву мундариҷааш ишқ аст, суд ҷустааст. Ҳар чаҳор 
ғазал бар вазни худи маснавӣ буда, бо зикри тахаллуси Мири Кирмонӣ дар мақтаи он 
омадаанд.Тартиби омадани ғазал(Ғ.I,II,II,IV)-ҳоро дар инфасли маснавӣ(М) бо шумораи 
абѐташон баъди хатти каср(/)ба ин тарҳ аст: 

М(10)→Ғ.I/9 →М(10)→Ғ.II/9→ М(11)→Ғ.III /11→М(10)→Ғ.IV/10 

Чунонки мушоҳида мегардад, Мири Кирмонӣ дар ин фасл масъалаи назариро дар шакли 
маснавӣ  баѐн намуда, ин масъаларо бо ғазале тақвият мебахшад ва ҳамзамон дар баробари ин 
ҳама таносуби абѐти маснавӣ ва ғазалро то ҳадди лозим риоя намуда, бо ин кор эҷоз ва 
мувозинати дохилии фасли мазкурро таъмин намудааст. 

 “Гавҳарнома”-и Хоҷуи Кирмонӣ дорои нӯҳ ғазал бар вазни худи маснавӣ аст. 
Вижагииғазалиѐти “Гавҳарнома” аз он иборат аст, ки матлаи ғазалҳо бо абѐти пеш аз он аз 
нигоҳи маъно иртиботи қавӣ доранд, ки ин пайванди маъноӣ архитектоникаи маснавиро боз 
ҳам мустаҳкам ва наздик менамояд.  Ғазали аввали маснавӣ, ки ба дуои яке аз вузарои хонадони 
Инҷу - Баҳоуддин Маҳмуд,вазири Амир Муборизуддин ихтисос ѐфтааст,аз нигоҳи  муҳтаво  ва 
мазмун  камтар  ба  ғазали истилоҳӣ наздик аст, он фақат аз лињози шаклїҷавобгӯи талаботи 
жанрии ғазал аст. Дар ин ғазал ҷумлаву иборотиз иѐди дуъоия афзалият дошта, маҳз онҳо бори 
маънӣ мекашанд. Ин аносири лафзӣонроаз лиҳози дарбаргирии мавзӯъ аз ғазали истилоҳӣ дур 
вабештар ба қасидаи мадҳӣ наздик менамояд. Бо вуҷуди ин ҳама, он зери унвони “Ғазал дар 
дуои давлати махдумсоҳиби осафтадбир, вазир ибн ал-вазир ибн ал-вазир, лозол Баҳоу-л-мулки 
ва-д-дин”омада,бозгӯи он аст, ки ин ғазал дуъоест дар ҳаққи Баҳоуддин Маҳмуд[8, с.279].  

Ҳадафи ҳама ғазалиѐти “Гавҳарнома”,ба ҷуз аввалӣ, таъйиди назари шоир дар ин ѐ он 
маврид буда,ҳама онҳоба ҷуз ғазали дуоия, нуҳбайтӣ ҳастанд, Ғазали дуоияи Баҳоуддин ягона 
ғазалиѐздаҳбайтии маснавист. Ҳамчунин ҳама ғазалҳо, ба ҷуз ғазали ҳаштум [8, c.308] дорои 
радифанд. Ибни Ямин дар маснавии “Корнома”[16]бо таносуби вазниумумии асар як ғазали 
даҳбайтаи худро бо зикри тахаллус овардааст. Аз рӯи мушоҳидаҳои мо мушаххас шуд, ки ин 
ғазалмаснавӣ дар девони ғазалиѐти шоир гунҷонида нашудааст ва он махсус барои ҳамин асар 
эҷод гардидааст[16, с.210]. Ногуфта намонад, ки дохил намудани ғазал дар сохтори маснавиҳо 
ба зебоӣ ва ҷаззобияти каломи шоир меафзояд ва лаҳни каломро танаввӯъ мебахшад. 

Вуруди бесобиқаи ғазал ба батни маснавиҳои ин давра аз як сӯ баҳри танаввӯъ ва ҷозибияти 
хоси ин навъи шеърӣ мусоидат намояд, аз ҷониби дигар гувоҳи он аст, ки дар асрҳои XIV ва XV 
ғазал аз шаклҳои шеърии писандидаи суханварони форсу тоҷик будааст, ки ҳатто марзҳои 
жанрҳоро. убур намудааст. Дар айни ҳол бадеҳист, ки дар асоси навпардозиҳои шоирони 
маснависарои асрҳои XIV ва нимаи аввали асри XV марзи жанрҳои адабӣ шикаста шуд, кидар 
натиҷа як навъ синтези жанрҳо ба вуҷуд омад. Жанрҳои нисбатан хурди лирикӣ, аз қабили 
фард, рубоӣ, қитъа, ғазал ба маснавии ин аҳдбеш аз пеш роҳ ѐфтанд. Албатта, вурудиғазал ба 
маснавӣ қабл аз давраи пажӯҳиши мо қобили мушоҳида аст, аммо дар қуруни XIV ва XV ин 
падида ба болотарин ҳадди ташаккулу такомули худ мерасад ва вижагиҳои шакливу маъноӣ 
пайдо мекунад,ки таҳлилу андешаҳои болоӣ гувоҳи он аст. Агар дар маснавиҳои то асри XIV 
ғазал маъмуланбидуни тахаллус ба пайкари достонҳо гунҷонида мешуд, дар ин давра 
маснавиҳое падид омаданд, ки шомили ғазали тахаллусдор буданд.Бидуни ин ғазалҳои 
шоирони дигарниз шомили бархе аз маснавиҳои аҳди мазкуршуданд. Убайди Зоконӣ дар 
маснависароии ин аҳд мубтакири ҳар ду шеваи ғазаловарӣ буд, кишеваи аввал аз ҷониби 
суханварони маснавипардози минбаъдаидома дода шуд, аммо шеваи дуюм ба истиқбол рӯ ба рӯ 
нашуд.Гӯяндаи ғазал дар маснавиҳои ишқӣ асосан ошиқ ѐ маъшуқ аст. Ғазалҳо дар ин қабил 
маснавиҳо аксаран ба унвонимуколамаи ошиқона истеъмол мешаванд. Аммо дар маснавиҳои 
таълимиву ирфонӣ ғазалҳо ғолибан барои тасдиқи фикри суханвар ва гузариш аз як мавзўъ ба 
мавзўи дигар нақл мешаванд. 

